
    РАЙОНДИ - ФРОНТДИЗ
МАГЬАРАМДХУЬРЯЙ фронтдиз 2500-

далай гзаф итимар фена. Абурукай 1800
касдилай гзаф Ватандин Чlехи дяведин
ягъунрин майданра игитар хьиз телеф
хьана. Хуьрера дяведин ялав галукь та-
вур хизан саки амукьнач. Зегьметдин
фронтдани вири хуьрерай гзаф инсан-
ри иштиракна. Чи райондин агьалийри
танкарин «Дагъустандин колхозчи» ко-
лонна туькlуьрун патални пул кlватlуна
активвилелди иштиракна.

  ВАТАНДИН ЧIехи дяведа советрин халкь-
ди Гъалибвал къазанмишайдалай инихъ 73 йис
алатнава. Амма гзаф бедбахтвилер гъайи а
дяве, азадвал ва ислягьвал гъайи Гъалибвал
чи халкьдин рикIелай алатзавач, я алатни ийи-
дач.

   1941- ЙИСАН 22- июнь чавай йис- йисан-
давай чара жезва. Амма и залум югъ рикIелай
алатун мумкин туш.

Чаз ислягь, гуьлуьшан, мублагь уьмуьр па-
тал чанар гьайиф татана уьтквемвилелди женг
чIугур, Ватан хвейи къагьриманар къвердавай
тIимил жезва.

Ширин диде, кьабул ая  зи кагъаз
Хцин патай эхиримжи сефер яз,
Мад ахквадач экуь дуьньядал чун чаз,
Михьи салам кьабула лагь  дидедиз.

Цавай атай залан тупун гуьлледи
ЭрчIи гъилел хер уна лагь дидедиз,
Амач умуд, эхир я зи нефесдин,
Дустаризни хабар це лагь дидедиз.

  Диде, шел- хвал ийиз кумир вуна вун,
 Агьузарди кьунва хьи и замана.
 Заз гъурбатда я сур хьанач, я кафан,
 Ачух дуьздал алама лагь дидедиз.

СЕЙИДОВА Наида Исабегов-
нади Юждагдин биологиядин фа-
культет акьалтIарна, Хорелрин
юкьван школада музыкадин ва
ИЗО- дин тарсар гуз муьжуьд йис
я .

Школадиз кам вегьей сифте

йикъалай Наида Исабеговнади
вири вичин чирвилер аялар патал
эцигна. Адаз  вичи тарс гузвай
аялар пара кIанда. Адан тарсар
машгъулардай, ва рикI аладардай-
бур я. Наидади тухузвай гьар са
тарс менфятлу ва тафаватлуди я.

Пешедал рикI хьайила
ПЕШЕКАРДИ  ПЕШЕКАРДИКАЙ

КIвалахдин вири сирерай кьил
акъудиз, ачух тарсар ва классди-
лай къецяй гьар жуьре мярекатар
тухуз ада аялрин фикир вичин
предметдал  желбзава, ам
кIанарзава. Гьар сеферда, клас-
сда тухузвай «Буквица», «Мир
профессий»  тарсар Наида ма-
лимди лап ашкъидалди кьиле ту-
хузва. Наида Исабеговнади «Йи-
сан малим 20I5» конкурсда ишти-
ракна кьвед лагьай чкадиз лайих-
лу хьана, райондин образование-
дин Управлениеди Наида малим-
дин кIвалах са шумудра грамотай-
рални багьа пишкешрал къейдна.

ГъвечIи-чIехи чидай, зегьмет-
дал рикI алай, вичин гафунал
кIеви, хъсан чирвилер авай Наи-
да  Исабеговнади вичи
кIвалахзавай коллективда вичин
халис чка жагъурна, кIвалахдин
юлдашрин арада еке гьуьрмет
къазанмишна.

Заз жегьил малимдиз чандин
сагъвал ва кIвалахда мадни еке
агалкьунар хьана кIанзава.

                  А. ГЬАЖИЕВА,
             РМК-дин методист.

ГЬАР ЖУЬРЕ транспорт
датIана къекъвезвай рехъ четин,
гьамиша мукъаятвал хвена
кIанзавай участок я. Уьмуьрдин
дамарар яз гьисабзавай рекье-
ра транспортдин гьерекат къвер-
давай гзаф жезва. Рекьера гье-
рекат авунин къайдайрал амал
ийиз алахъзавай водителар
тIимил ава. Абур пассажирар,
парар вахтунда саламатдиз ага-
кьарун патал чалишмиш жезва,
рекьера мукъаят жезва. Рекьера
ички  хъвана, кьил гижи  яз  рул-
дихъ ацукьзавайбурни тIимил
дуьшуьш жезвач.

Рекьера гьерекат авунин  ис-
темишунрал амал тийизвайбуру
транспорт къайдадик квачиз
маршрутдиз акъудзава, чеб ре-
кьера низамсуз тухузва. Эхирим-
жи вахтара рулдихъ ацукьзавай-
бурун жавабдарвал хкажуниз та-
лукьарнавай законар гзаф
кьабулнаватIани, абурал амал
тавурбуруз жазаяр гузватIани,
жермеяр къачузватIани, рекьера
гьерекат авунин хатасузвал  ла-

зим тир  дережада авач. Гзафбу-
ру рекьера гьерекат авунин йигин-
вал кьадардилай хейлин артухар-
зава, бязибур рекье авай машин-
рилай къайдайрал амал тавуна
алудиз алахъзава, рекьерин гос-
знакрал гзафбуру амал  ийизвач.

Гьа икl алай йисан 22- майдиз
Буткъазмайрин хуьре рекьера гье-
рекат авунин къайдайрал амал
тавун себеб яз ВАЗ-21140 машин
идара ийизвай Аслалиев Имама
Цlийи хуьруьн агьали    Д. Алхасо-
вахъ машин галукьарна. Нетижа-
да Д. Алхасов чандиз жуьреба-
жуьре зиянар хьана райбольница-
диз агакьарна. Аслалиев Имама-
лай уголовный дело кlватlнава.
Силис давам жезва.

Маршрутда авай  машинар хуь-
рерин рекьера ихтияр тагузвай
чкайрал  акъвазарзавайбурни
тIимил туш. Анжах са алай йисан
кьуд вацра цIудралди шоферар
водителвилин ихтияррикай магь-
румна, хейлинбурув еке жермеяр

гуз туна. Гьар жуьре  маса жаза-
яр гайибурун кьадарни тIимил
туш.

Ички ишлемишна рулдихъ
ацукьун  виридалайни еке тах-
сиркарвал я. Вучиз лагьайтIа пи-
яндан кьатIун къайдадикай  хкат-
зава,  гуьтIуь рехъ, къекъуьн, гуь-
не гьяркьуь шегьре хьиз акваз-
ва. Ички ишлемишна рулдихъ
ацукьун, йигинвал кьадардилай
артухарун, къайдадик квачир
машин гараждай акъудун себеб
яз уьмуьрлух  рикIелай  тефидай
пашманвилер  арадал къвезва.
Гьавиляй ички  ишлемишна  рул-
дихъ ацукьзавай гьар садахъ га-
лаз неинки рекьерин къуллугъ-
динни полициядин работникри,
гьакI вири общественностдини
женг чIугуна кIанда.

                 М.Х. ЗАКАРИЕВ,
             Магьарамдхуьруьн
        райондин ОГИБДД-дин
                       госинспектор.

 МУКЪАЯТ ХЬАНА КIАНДА

  ЛЕЗГИ  ХВА
  Очерк

ВУЧИЗ  ЯТIАНИ,  лап хъсан
писателдизни  вичиз  лап  мукьу-
вай  чидай, рикIиз  хуш,  уьмуьр
еке  вакъиайрив  ацIанвай, Ватан-
дин,   вичин  хизандин  ва виждан-
дин   вилик   уьзуьагъ  касдикай
са  вуч  ятIани  кхьин  гагь-гагь
четин  жеда.  Лап   четин  !   И
касдикай за,   винидихъ  лагьай-
вал,  са  вуч  ятIани   кхьин  патал,
са   шумуд  сеферда  гъиле  къе-
лем   кьаз  эхциг  хъувуна. Гьар
сеферда  зун   ихьтин  са  фикир-
ди  акъвазариз  хьана:  эгер  ви
бажарагъдин  гъил  ваз  вичикай
суьгьбет   ийиз  кIанзавай  касдин
лайихлувилин,   машгьурвилин  ва
инсанвилин  дережадив
акакьзавачтIа,  жуван  хивез  ахь-
тин  жавабдарвал  къачумир.

Гила  за  ачухдиз   лугьун,  заз
суьгьбет  ийиз  кIанзавай  кас
Дагъустан  Республикада  лап
хъсандиз   чидай,  дявединни  зегь-
метдин  ветеран,  лайихлу   юрист
Примов   Жанлат   Жаватович  я.
Де  лагь,  ихьтин  касдикай  суьгь-
бет  тавуна  гьикI  акъвазда  ва
жуьрэт  авуна  тамам   затI  гьикI
кхьида?  И  кIвалахда  са  четин-
вал  мад  ава.   Гьикьван  хъсан
суьгьбетчи   ятIани,  Жанлат  Жа-
ватовичав  вичикай  кьве  гаф
лугьуз   тун   гзаф  четин   месэла
я.Гьар  гьикI  ятIани, и  сеферда
за  адахъ  галаз  суьгьбет  авун  ва
адан девлетлу  ва ажаиб  вакъи-
айрив  ацIанвай  уьмуьрдикай
жуван  кесиб  ва  даяз  гафаралди
са  вуч  ятIани   кхьин   кьетIна. Им
хъсан  фикир  тирди  Жанлат
Жаватовичан   лап  хъсан  дустар
тир   Регьимханов  Къиримхана,
Шагьмарданов  Багъира,  Гьали-
мов  Бейдуллагьа,  Саидагьмедов
Къазиди  ва  маса  ксарини  тести-
кьарна.

Зегьметчидин  кIвалахдиз
лайихлу  къимет  гуз  алакьдай
касдин  ивидик  вичиз   зегьмет
кIан   хьунин   лишанар,  гьиссер
хьун   герек  я. Вич   уьмуьрда
вичин  мал   хуьн   патал  рачуниз
тефей, вич   патал  сала  яр-
емиш,  са   майва   битмишариз

тахьай,     литинин  кIаник  чуьлда
са   йиф  акъуд  тавур,  садра
хьайитIани  яйлахда   экуьнин ярар
къаршиламиш  тавур  касдивай
зегьметчидиз   дуьз  къимет  гуз
хьун   мумкин   яни ?

Захъ  яб  акалзавай  касди  суал
гун   мумкин  я,  икьван  икьи   ран-
гар  янавай  залан   зегьметдикай
Жанлат  Жаватовичал  гьикьван
ацалтна?   Рекъемралди,   процен-
тралди  лугьуз   хьун  мумкин  туш,
амма     Докъузпара  райондин
КIелетар  ва я  Къалажух   хуьр
акур  кас  зи   гъавурда   акьада.
Мукьва-  кьилийри, хуьруьнвийри
адаз  Жанлат буба  лугьузва. Им
ада   къазанмишнавай  лап  еке
гьуьрметдин тIвар я. Чи  Жанлат
буба  и   хуьре   I92I-  йисуз    кесиб
лежбердин  хизанда  хьана. Ам
хайи   йис  чи   Ватан   каша  эзмиш-
завай,  Къалажух   хьтин     дагъдин
хуьрерин  агьалийрин  лап аман  -
илягь  атIанвай  вахт  тир.  И  хуь-
руьн -иллаки!  ГьикI   лагьайтIа,  Ал-
лагьди  и  хуьруьз   тIебиатдин
вири   къулайвилер, гуьрчегвилер
гана, са  чилелай  гъейри. Цадай
чиликай  им  гзаф    кьит  чка я.  И
хуьруьн   мулкунилай   лап  чансуз
инсандивайни  са   юкъуз  кьве
сеферда   элкъвез  жеда. Авай  и
тIимил  чилин    куьк  ва  таза  чка-
яр  варлуйрин,  кьамал   крчар
алайбурун  гъиле  авай. Им  са
Къалажухда   ваъ,   вири   хуьрера
авай  нагьакьан  гьал  тир.

 А   девирдин    чпин  хуьруьн
уьмуьрдай   Жанлат  Жаватовича
ихьтин   са   ихтилат   рикIел   хкиз-
ва.  Къуншидал  яшамиш  жезвай
са  къари-бадеди  вичин  кIвале
авай  рушариз,  сусариз  абурун
язух  чIугуналди    са сеферда  икI
лагьана:  «Я  чан   балаяр,  куь  язух
я,  гьикьван  ялда?   Къе  кIвале
акъваз,  квез  ял   ягъунни  хьуй,
дагъдин  вини  хивез   фена  гьар-

да  кIвалер   асундай  чебни, кьу-
рай  цIам-кIарас   кIватIна  кьезил
хьтин   шелеярни   гъваш».  Фи-
кир  це  садра,   им   гьихьтин  ял
ягъун  ятIа. Бадеди  лугьузвай
КIелетрин   дагъдин   вини  хивез
фена  хтун   патахъай  тамам са
югъ  герек  жезва.КIула  авай
секлемарни  шелеяр   гьисаба
кьан   тийин. Гьакъикъатда   им
чIугурнавай   ихтилат   туш,  им
гьа  чIаван   уьмуьрдин   къайда,
гьакъикъат  тир.

- Мишекъат   шартIар  авай
дагъдин  вири  хуьрер  хьиз,
кIелетвиярни  и  азиятдикай    хку-
дайди,  абуруз  кIвалах  ва  бара-
барвал  гайиди   анжах  Советрин
гьукумат   хьана,-  ачухдиз       лу-
гьузва  Жанлат    бубади.

Им  садавайни  инкар   ийиз
тежедай   гьакъикъат   я. Совет-
рин  власть   тестикь  хьайи   пуд
лагьай  йисуз  хуьре  вири  леж-
берриз  чилер   пайна. I925-  йи-
суз  хуьре   хъсандиз   тадаракла-
мишнавай,  къавуз  ракь  янавай
школадин,  гуьгъуьнлай  клубдин,
хуьруьн Советдин  дараматар
эцигна.

Дяведиз  фин  гьар са
ватанэгьлидин  пак   ферз  тир.
Идал са  шакни  алачир.  Дяведа
чун  гъалиб  жедайди, и      гъа-
либвилиз  чна  еке    къурбандар
гудайди, и  дяве  анжах      кьу-
шунди  ваъ,  вири   халкьди   ийи-
дай  дяве  тирди  Жанлат   Жава-
товичаз  чизвай.  И  чIавуз   ам
гзаф   крарикай  хабар  авай  са-
вадлу  жегьил   тир. Амма  и  дя-
веда  аскеррин  кьисметар
гьихьтинбур   жедатIа,  инсафсуз-
вилер   анжах    душмандин   па-
тай   ваъ,  жуван   гьукумдаррин
патайни    хьунухь   мумкин
тирди  гьеле   фикирдиз   гъиз
хьун  мумкин   тушир.

Дяве  вич   инсафсуз,  къанлу
затI  я. Ана  гьукумдарри    кьа-
булзавай  къарарар,  гузвай   буй-
ругъар  бязи  вахтара  тади   квай-
бур,  фагьум-фикир   таганвайбур,
гьатда   гъавурда  ава.  Жанлат
бубади  хайи   хуьруьн  мектебда
акьалтзавай  несилдиз   чирвал-
ни   тербия  гунин  ислягь  зегь-
метдин   къуллугъ  гъиле  яракь
кьуна  Ватан  хуьнин  къуллугъ-
дихъ  галаз  вахтуналди  дегишар-
на.  И  къуллугъ  ада  Ставропол-
да  запасда  авай   полкунилай
башламишна. Адахъ  галаз   иниз
атанвай  аскеррикай  гзафбуруз
урус  чIал   зайифдиз  чидай,бя-
зибуруз   эсиллагь  чидачир. И
чIавуз  урус  чIал  хъсандиз  чиз-
вай  Жанлат   малимдикай  взвод-
дин    командирди  вичиз     дил-
маж  (переводчик)  авуна. Сифте
йикъарилай   башламишна  хъсан
алакъаяр   хьайи адаз  саязистар
гьазурдай  школадиз  фин  тек-
лифна.  Амма   ада   теклиф   кьа-
булнач , вич  фронтдиз   фида
лагьана. Гьа  икI,  I94I- йисан   де-
кабрдиз  Жанлат   малим  авай
эшалон  фронт   галай  патахъ
рекье   гьатна. Гьеле   тайинарна-
вай  чкадив  акакьдалди, адан
вилериз  фронт  фенвай  рекьер,
ада  ганвай  барбатIвилер  ва
телефвилер  акуна. Дяведин  ре-
кьерай  тIуз  физвай  аскеррин  ко-
лоннадиз  бейхабардиз  пайда
хьайи  фашистрин  самолетди
гуьлле  гана. Гьеле   барутдикай
ни  чIугун  тавунвай,  окопда  ацукь
тавунвай,  чпивай  гьеле  са  фа-
шистни  рекьиз   тахьанвай  жегь-
илрикайни  инал   телеф  хьана.
Са  хуьруьн  къерехда  I2-I3  йиса
авай  гадади  балкIандихъ   гили-
гиз  мейитар   хуьруьвай  яргъаз
тухузвай.  «Аквар   гьалда,  аялар-
ни  кваз  дяведик   экечIнава»,-
фикирна   Жанлат   малимди.

 Са  тIимил  вахтунилай  абур
тайинарнавай  чкадив  акакьна.
«Зун,-  рикIел  хкизва Жанлат
малимди,-  Донский  казакрин    5-
кавалериядин   корпусдин   79-

кавалериядин   дивизиядин  228-
кавалериядин  полкуниз  ракъурна.
Дяведа  зи  женгинин  вири  рехъ
гьа  и  корпусда  аваз  фена. Эхир-
дай  адакай  гвардиядин  корпус
хьанай». Вичин   женгинин  рехъ
ада  отделениедин  командир яз
башламишна,  взводдин  командир-
дал  кьван  фена. Гъалибвилин  югъ
ада  Венгрияда  къаршиламишна.-
Сифте  отделениедин,  ахпа  взвод-
дин   командир яз  офицер  Жанлат
Примован  дяведин  рекьер  гзаф
яргъибур, гзаф  элкъвей  муракаб-
бур  хьана. Дяведин  эхирдалди
иштирак авур  и  заваллу   дяведа
ада  вири  дадмишна .Къуватар
барабарсуз  вахтара  туькьуьлви-
лерни, «Ватан  патал»     лугьуз
чпин  чанар  азадвилиз  къурбанд
ийиз  телеф  жезвай   жуван  яракь-
дин   дустарни, гьеле  чуру-спелдал
уьлгуьч  эциг  тавунвай  набутар  жез
кьулухъ  хутахзавай  жегьиларни,
женгера къазанмишзавай  гьунар-
риз  тамашна  хурудални   пагон-
рал  эцигзавай  гъетер,  медалар,
орденарни,  чи  аскерри,  гьатда
чIехи   командиррини  чибурун  гъи-
лелай дадмишзавай  нагьахъви-
лерни… вири акуна. «Амма  вири
четинвилер,  дарвилер,  нагьахъви-
лер  ЧIехи  Гъалибвили  рикIелай
алуднатIани, дяведин  цIай  туьх-
вейдалай  гуьгъуьниз  адан  тIалар-
квалар  жувахъ  галукьначтIани,-лу-
гьузва   офицер  Ж.  Примова,-
кIанзни,  дакIанзни  тупIалай   хъу-
вуниз  мажбур  жеда». Адан  суьгь-
бетар   шиирдин  са шумуд  цIарцIе
туртIа  куьн  гъавурда  гьатда.

Ж. Примован  дяведин   рекьи-
кай   яргъалди кхьиз  жеда, кхьиниз
лайихлуни я, амма  исятда  суьгь-
бет  анжах  са  и  месэладикай  туш.

Жанлат  Жаватовичан  дяведи-
лай  гуьгъуьнин  йисар  прокурату-
радин  кIвалахдихъ  галаз  алакъа-
лу  хьана. Аквадай  гьаларай  дяве-
ди адан   малимвилин  рехъ  деги-
шарна.  Тамам  35   йис   уьмуьр

ада  и  пешедиз  гана. Азербайжан-
дин  госуниверситетдин  юридичес-
кий  факультет    куьтягьайла  ада
са  кьадар  вахтунда  Дагъустандин
прокуратурадин   центральный  ап-
паратда  кIвалахайдалай  гуьгъуь-
низ  I952-  йисуз  ам  Кьурагь  рай-
ондин  прокурорвилиз   ракъурна.

 Кьурагьа   жуьреба-жуьре  къул-
лугърал  кIвалах  авур  бязи  руко-
водителривай  ван хьайивал, Кьу-
рагьри  чпин  арада  маса  кас  та-
дайди  туш,  паталай  атай  касдиз
ина  кIвалах  авун  четин я. Мумкин
я,  аниз  сифте  яз  физвай  жегьил
прокурордизни  ихьтин  ихтилатар
ван  хьун. Идан   гьакъиндай  ада
вичи вуч  лугьузватIа  аку:

-Кьурагьрин ва  вири  район-
дин  жемят  гьуьрмет    ийиз
алахъдай,  мугьман  кьабулунин
бубайрин адетар  хуьз  алакьдай,
зарафатдин ,  ихтилат- суьгьбет-
дин     кьадар ва чка чидай, ду-
ствал,  гьуьрмет-хатур  квадар
тийидай,  дамах  гвачир,  зегьмет-
дал  рикI   алай,  чпин   гъвечIи
ватан  гзаф  кIандай  инсанар  я.
Адалай   инихъ   гзаф   йисар
алатнаватIани, зи  рикIелай  гьа
чIаван  агъсакъалар  тир Бабаев
Шамил, Ибрагьимов   Исмаил,
Мамедов  Али,  Идрисов  Абдул-
лагь,  Мамедов   Гьабиб,  Рамаза-
нов  Мавлудин;  Ватандин   дяве-
дин    иштиракчияр   тир  Мусаев
Багьадин,  Рамазанов  Магьамед-
шериф,   Абдуллаев  Рамалдан;
интеллигенциядин  векилар тир
Ягъибегов   Ибрагьим, Къурбанов
Эмин,  Назаралиев  Али,  Исаев
Шамсудин, Будаев  Рамазан  ва
гзаф  масабур   алатзавач. Ихь-
тин  акьуллу, хатурлу   инсанри-
кай  даяхар, дустар  кьуна  зун
инанмишвилелди  кIвалахдин
яцIа  гьатна.

Гьелбетда, гьар  юкъуз  жуьре-
ба-жуьре  хесетрин,  къилихрин,
ниятрин  инсанрал,  гьатда   чал-
кечиррални  фасикьрал  гьалтза-

  ЛЕЗГИ  ХВА
  Очерк

3



   23-июнь, 2018- йис.
 

сес

5

 
 

 

вай, гзаф  терефрин четин ва
жавабдар  везифаяр   хиве  авай,
гьеле  кIвалахдин  бес  кьадар
тежриба  тахьанвай  жегьил   про-
курордин кIвалах  сифте  кьиле-
рай  дуьдгъвер  хьтин  цIалцIамди,
шуьрбет  хьтин  тIямлуди  хьана
лугьунни  четин  я. Абур  хьана,
тIимилни  ваъ,  пара  хьана,  амма
ахпа,  вахтар алатайла...

Магьарамдхуьруьз  кIвалахал
хтайла  Ж. Примова  иштирак
авур  са   шумуд  судда  ацукьна
яб  акалдай    мумкинвал  захъни
хьана. За  акьван  чIавални,  ада-
лай   гуьгъуьнизни  судра  са  шу-
муд  прокурордин  рахунрихъ яб
акална.Заз  ихьтин  мумкинвал
гьикI  хьана   лагьайтIа,  за  а  вах-
тара са   шумуд  йисуз  судда
халкьдин  заседатель, са   шумуд
йисуз  заседателрин  советдин
председатель яз  кIвалахна. Амай
прокуроррилай  тафаватлу  яз  за
Ж. Примован   рахунрай  са  та-
фаватлувал  кьатIана. И  яргъал
йисара  куьгьне  тахьана зи  рикIе
амай  и фикир  лап     куьрелди
лугьуда за. Суддик квай  кас  тах-
сирлу   тирди, ада  вичиз  къвез-
вай  жаза   тамамвилелди  къачун
лазим  тирди  лагьайдалай  кьу-
лухъ,  прокурорди  алава  хъий-
изва  хьи, и  тахсиркар    тахсирлу
авуниз  куь  мажбурна,  ам  и  ре-
кьиз  гъайиди  ва я  ракъурайди
вуж  я?  Гишинвили  ракъурнани?
Къанихвили  ракъурнани?  Я
тахьайтIа  и  карда  анжах  ам  са
вич  тахсирлу  яни,  я  туш хьи,
адан   уртахар  и  залда  ацукьна
адан  ахмакьвилел   хъуьрезва-
ни?  Тахсирлудаз  вири  и  суал-
риз  дуьз  жавабар  гана  вичин
жаза  кьезилардай  вахт  амазма,
гьеле  геж  туш.

 Вичи  яргъал  йисара  Кьу-
рагь,Хив  районра судьявал авур,
исятда  пенсияда авай чи хуьруь-
нви  Саидахмедов   Къазиди (ам
судья тир) вичиз  акур-такур  агь-
валатар  рикIел  хкизвай  са  чка-
дал  за адавай  вичиз  Ж.  Примо-
ван    прокурорвилин
кIвалахдикай  вуч   чидатIа  хабар

кьурла  ада   хъуьруьн  кваз  хьиз
лагьана:

-Жанлат   дах  вич   гьар  са
межлисда  кьиле  тухуз  чидай
хъсан суьгьбетчи  ва   лап  хъсан
пешекар,  камалэгьли -   юристни
я.  Амма  вичин   пешедикай  ам
лап   кагьулдиз   рахадай  кас  я.
Уьмуьрдикай,  хъсан  инсанрикай,
вичин  дустарикай   рахадайла
адал  вири  гьейран  жеда.  Эгер
адавай  вичи   КьепIиррин  «дело»
гьикI   дуьздал  акъуднай   лагьа-
на  хабар  кьуртIа,  ада   ихтилат
гьасятда   дегишарда .    Са
КьепIиррин  ваъ,   Хуьпуькьрин,
Луткунрин,  Рубасдин, Ахцегьрин
ихьтин   са  шумуд  четин,  дели-
лар  жагъуриз     тахьанвай,  ша-
гьидрин    ихтилатар  чеб  чпив
кьан   тийизвай,  силисдивай   бе-
гьемвилелди  субут  ийиз   тахь-
анвай  «делояр»   ада  дуьздал
акъудна. Са   гаф  за  квез  лугь-
ун, чи  арада    амукьрай,  ам
суддал  рахадайла    прокурор  яз
рахазвани,   тахьайтIа,    адвокат
яз гзафбурун кьил акъатдачир.
Им  адан   пешекарвилин дерин-
вал я.

Дугъриданни,  прокурор  яни,
адвокат  лугьудай  фикир   зи
рикIе  фадлай  ргазвай,  амма
Жанлат   стхадивай  вичивай  ха-
бар  кьун  тавуна  и фикир  завай
зи  къелемдин   ихтиярда  тваз
хьанач.  Ада  куьрелди   ихьтин
жаваб  гана:

- Гьакъикъатда  ам  са   ни
ятIани   туькIуьрнавай,  за  кIвалах
авунин  къайдадал   илитIнавай
са    айгьам    туш,   ам    чна
кIвалахзавай  йисара   прокурату-
радин  кьилин   руководстводи  чаз
ганвай  тапшуругъ   тир,   яни  си-
лисдик квай  касдал  тахсиркар-
вал   илитIна,  адан   ихтиярриз
кIур   гана,   адан   тахсиркарвал
тамамвилелди  субут   тавуна  кар
ат Iун ,   ихтияр   ава    лагьай
чIалалди,   жуван   инсанвал  ква-
дарун  виже   къвезвачир.  Генани
ачухдиз   лагьайтIа,   тахсиркар-
диз  къвезвай  жаза  гун  прокурор
вичин  кIвалахдал  разивал ийи-
дай  кар  ятIа,  са  фагъарадал

тахсир  илитIун  ам   прокурор
вичин  везифайрив  инсанвал
квадарна   эгечIзава   лагьай
чIал я.

Лугьузва  хьи,  прокурор  за-
конар  хъсандиз  чидай,  маса
къачуз   тежедай,   тахсиркар-
дин  язух  текъведай  вичин  фи-
кирдал    кIевиз  акъваздай,
гьахъвал  патал  женг  чIугвадай
кас  хьун  герек  я.  Гьелбетда.
Вири  къул   чIугуна   тестикьа-
риз  жедай  гафар  я. Амма  гьар
са   прокурордихъ   вичин
«гьахъвал»  хьун  лазим   туш
эхир. Прокурор  гьар  сеферда
(вичиз  ганвай   ихтияррикай
менфят  къачуна)  вичин  фи-
кирдал   кIевиз  акъвазнани
виже  къведач  эхир.  Белки
адав   гвай   фикирни   адан
«гьахъвал»   хьтинди  я  жал.
Белки  адан  вилик   ацукьна-
вай   шаклувилик  квай  язух
гьеле   тахсиркар  туш  жал…

  Жанлат  Жаватович,  про-
курор  яз,  силисдик  квай  кас-
див  са  чIавузни  са  тереф-
дихъай   эгечIнач.  Ам  са  дуь-
шуьшдани  вичин   гьахълувал
вичи  вичиз   тестикьарна
«дело»   суддиз   ракъуриз
алахънач. Ам  вишдакай  амай
са  процентни   ишлемиш хъу-
вуна   гьахъ  дуьздал  акъудиз
чалишмиш  хьана. Винидихъ
тIварар кьунвай КьепIиррин,
Рубасдин  ва  маса  «делояр»
гьа   ихьтинбурукай  я. Белки
адаз  ам   прокурорни я    адво-
катни    гьавиляй   лугьузва
жеди. Белки   адаз   инсанпе-
ресвилин   къилихар,  гьахъвал
патал  женг  чIугун  дяведин  ин-
сафсузвили   чирнатIа?

2012- йисан  февралдиз
Жанлат  буба чи арадай акъат-
на  рагьметдиз  фена. Аллагь-
ди рагьмет гурай вичиз.

Завай ихьтин   Ватанперес,
инсанперес   Инсандикай   кхьиз
хьанвайди   анжах  гъвечIи   са
суьгьбет  я.

(очерк куьруь авуна гузва).
                              М. ЖЕЛИЛ.

АДМИНИСТРАЦИЯ муниципального района
«Магарамкентский район» объявляет конкурсы на замещение
вакантных должностей муниципальной службы в администрации
муниципального района «Магарамкентский район»:

в аппарате антитеррористической комиссии:
главный специалист – старшая должность муниципальной

службы – 1 единица;
ведущий специалист - старшая должность муниципальной

службы – 1 единица.
В конкурсе могут принять участие лица, соответствующие

следующим квалификационным требованиям:
наличие высшего профессионального образования,

соответствующего направлению деятельности «Обеспечение
внутренней безопасности и правоохранительная деятельность»
(специализация по направлению профессиональной служебной
деятельности – «Участие в профилактике терроризма и
экстремизма, а также в минимизации и (или) ликвидации
последствий проявления терроризма и экстремизма на территории
муниципального района»).

Квалификационные требования к профессиональным
знаниям:

1) знание Конституции Российской Федерации, федеральных
законов и иных нормативных правовых актов Российской
Федерации, Конституции  Республики  Дагестан, законов
Республики Дагестан и иных нормативных правовых актов
Республики Дагестан, Устава муниципального района,
соответствующих направлениям деятельности органа местного
самоуправления, применительно к исполнению должностных
обязанностей муниципальным служащим;

2) знание законодательства о муниципальной службе
Российской Федерации, законодательства о муниципальной
службе Республики Дагестан;

3) знание нормативных правовых актов, регламентирующих
служебную деятельность;

4) специальные профессиональные знания, необходимые для
исполнения должностных обязанностей;

5) знание правил деловой этики;
6) знание основ делопроизводства;
Квалификационные требования к профессиональным

навыкам:
1) владение современными  средствами, методами и

технологиями работы с информацией;
2) работа с документами;
3) организация личного труда;
4) планирование рабочего времени;
5) работа с людьми и коммуникабельность.
Условия прохождения муниципальной службы определяются

федеральным  и республиканским законодательством  о
муниципальной службе.

Гражданам, желающим принять участие в конкурсе в течение
21 дня со дня опубликования условий конкурса, необходимо
представить в Отдел кадровой работы и информационных
технологий администрации муниципального района следующие
документы:

а) личное заявление;
б) собственноручно заполненную и подписанную анкету по

форме, утвержденной распоряжением Правительства Российской
Федерации от 26 мая 2005 г. № 667-р, с приложением двух
фотографий 3х4, выполненных в цветном изображении без уголка;

в) копию паспорта или заменяющего его документа

(соответствующий документ предъявляется лично по
прибытии на конкурс);

г) документы, подтверждающие необходимое
профессиональное образование, стаж работы  и
квалификацию:

копию трудовой книжки или иные документы,
подтверждающие трудовую (служебную) деятельность
гражданина;

копии документов о профессиональном образовании, а
также по желанию гражданина – о дополнительном
профессиональном образовании, о присвоении ученой
степени, ученого звания, заверенные нотариально или
кадровыми службами по месту работы (службы);

д) документ об отсутствии у гражданина заболевания,
препятствующего поступлению на муниципальную службу или
ее прохождению;

е) сведения об адресах сайтов и (или) страниц сайтов
в  информационно -теле-коммуникационной  сети
“Интернет”, на которых государственным гражданским
служащим или муниципальным служащим, гражданином
Российской Федерации,

претендующим  на  замещение  должности
государственной

гражданской службы Российской Федерации или
муниципальной службы, размещались общедоступная
информация ,  а  также  данные ,  позволяющие  его
идентифицировать.

Муниципальный служащий, замещающий должность
муниципальной  службы  в  муниципальном  органе
муниципального района «Магарамкентский район» и
изъявивший желание участвовать в конкурсе, подает
заявление  на  имя  главы  муниципального  района
«Магарамкентский район».

Муниципальный служащий, замещающий должность
муниципальной службы в ином муниципальном органе и
изъявивший  желание  участвовать  в  конкурсе  в
Администрации, представляет в Отдел кадровой работы
и  информационных технологий  администрации
муниципального  района  заявление  на  имя  главы
муниципального района «Магарамкентский район» и
собственноручно  заполненную ,  подписанную  и
заверенную кадровой службой муниципального органа, в
котором муниципальный служащий замещает должность
муниципальной службы, анкету по форме, утвержденной
распоряжением Правительства Российской Федерации от
26 мая 2005 г. № 667-р, с приложением двух фотографий
3х4, выполненных в цветном изображении без уголка.

Начало приема документов для участия в конкурсе с
09.00 ч. 25 июня 2018 года, окончание в 16.00 ч. 16 июля
2018 года.

Документы принимаются в рабочие дни (понедельник
– пятница) с 09.00 ч. до 12.00 ч. и с 13.00 ч. до 16.00 ч. по
адресу: 368780, с.Магарамкент, ул. Гагарина, 2 (Здание
Администрации ) ,  Отдел  кадровой  работы  и
информационных технологий,  тел: 8 (8722) 55-18-04.

Гражданам, допущенным к участию в конкурсе, о дате,
месте и времени проведения второго этапа конкурса будет
сообщено не позднее чем за 15 дней до его начала.

Конкурс будет проводиться в здании Администрации
муниципального района «Магарамкентский район».

ОБЪЯВЛЕНИЕ


